
[Here Bochas sittyng in his studie allone writeth
a grete processe, how Fortune like a monstruous
ymage hauyng an hundred handys appered vn

to him and spak / and Bochas vn to hir makyng

betwixt hem bothe many grete argumentys &

resouns of Fortunys chaunces.]

In his studie allone as Bochas stood,

His penne on honde, of sodeyn auenture

To remenbre he thouhte it ded hym good,

How bat no man may hymsilff assure 4
In worldli thynges fulli to recure

Grace of Fortune, to make hir to be stable,

Hir dayli chaungis been so variable.

She braideth euer on the chaunteplure: 8
Now song, now wepyng, now wo, now gladnesse,
Now in merthe, now peynis to eendure,

Now liht, now heuy, now bittir, now suetnesse,
Now in trouble, now free, now in distresse, 12
Shewyng to vs a maner resemblaunce,

How worldli welthe hath heer non assuraunce.

Whil Bochas pensiff stood sool in his librarie

With cheer oppressid, pale in his visage, 16
Sumdeel abasshed, alone & solitarie,

To hym appered a monstruous ymage,

Partid on tweyne of colour & corage,

Hir riht[e] side ful of somer flours, 20

The tothir oppressid with wyntris stormy shours.

Bochas astonid, feerful for to abraide
Whan he beheeld the wonderful figure
Of Fortune, thus to hymsilff he saide: 24
“What may this meene? is this a creature
Or a monstre transffoormyd ageyns nature,

Whos brennyng eyen sparklyng of ther liht

As doon sterris the frosti wyntres niht?” 28

And of hir cheer[e] ful good heed he took.

Hir face seemyng cruel & terrible,

And bi disdeyn[e] manacyng of look,

Hir her vntressid, hard, sharp & horrible, 32
Froward of shappe. lothsum & odible.

An hundred handis she hadde on ech part

In sondri wise hir giftes to depart.

Summe off hir handis lefft up men aloffte 36
To hih estat of worldli dignite.

Anothir hand griped ful vnsoffte,

Which cast another in gret aduersite:

Gaff oon richesse, anothir pouerte, 40
Gaff summe also bi report a good name,

Noised anothir of sclaundre & diffame.

Hir habit was of manyfold colours:

Wachet bleuh of feyned stedfastnesse, 44
Hir gold allaied like sonne in wattri shours,

Meynt with liht greene for chaung & doubilnesse.
A pretens red: dreed meynt with hardynesse;
Whiht for clennesse, lik soone for to faille; 48

Feynt blak for moornyng, russet for trauaille.

Hir colours meynt of wollis mo than oon;

Sumwhile eclipsed, sumwhile she shon briht.

Dulle as an asse whan men hadde haste to gon., 52
And as a swalwe gerissh of hir fliht,

Tween slouh & swifft; now crokid & now vpriht,
Now as a crepil lowe coorbid doun,

Now a duery and now a champioun. 56

Now a coward, durst nat come in pres,

And sumwhile hardi as leoun;

Now lik Ector, now dreedful Thersites,

Now was she Cresus. now Agamenoun, 60
Sardanapallus off condicioun;

Now was she mannyssh, now was she femynyne,

Now coude she reyne, now koude she falsli shyne.

Now a mermaide angelik off face, 64

A tail behynde verray serpentyne,

Now debonaire, now froward to do grace,
Now as a lamb tretable & benigne,

Now lik a wolff of nature to maligne,
Now Sirenes to synge folk a-slepe

Til Karibdis drowne hem in the deepe.

Thus Iohn Bochas consideryng hir figure,

Al hir fetures in ordre he gan beholde,

Hir breede, hir heihte, hir shap & hir stature,

An hundrid handis & armys ther he tolde:
Wheroff astonid, his herte gan to colde;
And among alle hir menbris euerichon,

He sempte she hadde no feet upon to gon.

And whil that he considered al this thyng,
Atween[e] tweyne, as it wer in a traunce,
She sodenli toward hym lookyng,

He conceyued be hir contenaunce, —

Wer it for ire, wer it for plesaunce,
Outher for fauour, outher for disdeyn, —

Bi the maner she wolde sumwhat seyn.

Lookyng a-scoign as she had had disdeyn,
“Bochas,” quod she, “I knowe al thyn entent,
How thou trauailest, besiest the in veyn,

In thi studie euer dilligent,

Now in the west, now in the orient

To serche stories, north & meredien,

Of worthi princis that heer-toforn ha been.

Summe duellid vndir the pool Artyk,
Be my fauour vpreised to the sterris;
Othir vndir the pool Antartik,

Which in contrarye from vs so ferr is.
Summe encresid & set up bi the werris,

Lik as me list ther tryumphes to auaunce;

Frownyng on othir, I brouht hem to myschaunce.

I see the besi remembryng be scriptures

Stories of pryncis in eueri maner age,

As my fauour folwed ther auentures, i ) RO % WK T

Be humble stile set in pleyn langage, — dotdt HFHEVTVWLIDEY, —

Nat maad corious be non auauntage 32— XDOMELRNEIIEIED

Of rethoriques, with musis for to stryue, 104 BHZEOLZFTOP L HRFHVTI,

But in pleyn foorme ther deedis to descryue. FES LR THEODEELZ > T2 BON IR,
In which processe thou dost gret dilligence, FOEETHEFIIHEME L,

As thei disserue to yiue hem thank or blame: FIBICETLZEEICHES ICEBEERLBL,
Settest up oon in roiall excellence 108 BREOELIINLHZSBHAT

Withynne myn hous callid the Hous of Fame, — HLEXENE IR TV D, —

The goldene trumpet with blastis off good name EDFF Ry PTELERIE,

Enhaunceth oon to ful hih[e] parties, KES 28 —DRES

Wher lubiter sit among the heuenli skies. 112 KIZEFTHABELHBOTV A,

Anothir trumpet, of sownis ful vengable, BEORIIKIN S

Which bloweth up at feestis funerall, Baors7o~)y +T

Nothyng briht[e]., but of colour sable, %%( HELRFBENTT,

Fer fro my fauour, dedli & mortall, 116 HOMBEORIE R

To plonge pryncis from ther estat roiall, HaMBEANE TELXRATVS,

Whan I am wroth, to make hem loute lowe, HARYLEHICE TR, HorEEIE LI L,
Than of malis I do that trumpet blowe. EELADTEDF T >Ry P2REBLTIELH S,
Thou hast writyn & set togidre in gros, 120 HAERBZFEORE & FEHIC,

Lik ther desert worldli mennys deedis. HHRONLDEES D

Nothyng conceled nor vndr[e] couert cloos, f—2oaABEFTIZEY EbY,

Spared [not] ther crownys nor ther purpil weedis, IRELERLENH LML %L,

Ther goldene sceptris; but youe to them ther meedis:  #Bi& L TS IZIRIF TV 5,

Crownid oon with laureer hih on his hed vpset, HHEIZIIAERERL,

Other with peruynke maad for the gibet. BOHIZKERHADOAIZHIZEEF) FHEL TV 5,
Thus dyuersli my gifftes 1 departe, FOLH)IIHIIBL LB E T,

Oon acceptid. a-nothir is refusid; 128 2BV NITEZ20EL VD,

Lik hasardours my dees I [do] iuparte, SR O L 9 12RUEH A %2ik->C

Oon weel foorthrid, anothir is accusid. HLEXEML, BoBE*EYS,

My play is double, my trust is euer abusid, POBHIZIZEERN DY, BEPHIIVO0ERSR,
Thouh oon to-day hath my fauour wonne, 132 SHEOHEYB LB/ LTD,

To-morwe ageyn I can eclipse his sonne. HHBICIZEDOEY 2B®-TLE S,

Cause of my comyng, pleynli to declare Aoy FomcBin- i,

Bi good auis, vnto thi presence, BFHiZE 212,

Is to shewe my maneres & nat spare, 136 TEDEERIZ L > THIZAS R



And my condiciouns, breeffli in sentence, RORBEREEZ DO L FIIRT DS,
Preued of old & newe experience, CZDZFFRELOBFITEEDLV,
Pleynli to shewe, me list nat for to rowne, AN

20D
To-day I flatre, to-morwe 1 can weel frowne. 140 ‘%‘Biﬁb’ﬁ% Lzt B2EBHAICEEEZ L2 L0H 5,

This hour I can shewe me merciable, SLHBEEE P LB IE,

And sodenli 1 can be despitous: RARGEE LB LbH B,

Now weelwillid, hastili vengable, HEXFE»EBAETCICEELRE,
Now sobre of cheer, now wood & furious. 144 BReriRErLBRAIRVE- KRB LD,
My play vnkouth, my maners merueilous RoghixFL LTashy, RoFRLEEIT
Braid on the wynd; now glad & now 1 mourne; BUlTwd, BAXE»EBZITE L.
Lik a wedircok my face ech day I tourne. BAREO LI CHIFBHELZEZ LD,
Wheryn Bochas, I telle the yit ageyn, 148 KohvFak, FOET—SHRSEL,
Thou dost folie thi wittis for to plie; HAEB» I MELRIRI &Y,

All thi labour thou spillest in veyn, BECLFNERRPLT

Geyn my maneres so felli to replie, — RORBRICERLBERERY, —

Bi thi writyng to fynde a remedie, 152 BREDOTEMEZE L THEEERAL,

To interupte in thi laste dawes HogllEE ozl %

My statutis [and] my custumable lawes. RBELEIIELTWE,

Al the labour off philisophres olde, HORBERIEZ L) &,

Trauaile off poetis my maner to depraue, 156 L‘%kﬁ)ﬁi%f:% LEANLBIZBEIRD,
Hath been of yore to seyn lik as thei wolde HorEt T IR EARRT

Ouer my fredam the souereynte to haue. ROBHICHBRZMZ L5 & LT,
But of my lawes the libertes to saue, L2 LCOEITREOYFERRTFL LD &,
Vpon my wheel thei shal hem nat diffende, 160 HiG O S ICIXBECHEORER

But whan me list[e] that thei shal dessende. RORTZ T IEESEL0L,

Whi sholde men putte me in blame, I OO > TR TW AT 2D,
To folwe the nature of my double play? EILTALIZREERETIDES ) Dy,
With newe buddis doth nat ver the same, 164 o7V PEEE B TH,

Whan premeroles appeere fressh & gay? — EFLOTTHEONEL TR VD, —
To-day thei shewe, to-morwe thei gon away; SHEKWrEBZIE, BEEATLE I,
Somer afftir of flouris hath foisoun, BIZIZfE4 A e X BN 5 25,

Til Iun with 3ithes aftir mowe hem doun. 168 ARIERAEETHIMSEATLE ),
Now is the se calm and blandisshyng; HIXELEIT

Now ar the wyndis confortable & still; B S WEREFEWTW AR LR,
Now is Boreas sturdi in blowyng, JHEAFBLCRET SO,

Which yongle] sheep & blosmys greueth ille. 172 FEREAICELRIZT,



Whi also shold I nat haue my wille,
To shewe my-silf now smothe and aftir trouble,

Sith to my kynde it longeth to be double?

No man so ferre is falle in wrechidnesse 176
But that he stant in trust to rise ageyn;

Nor non so deepe plungid in distresse,

Nor with dispeir nor wanhope ouerleyn,

But that ther is sum hope lefft certeyn 180
To yiue hym counforte, seruyng his entente,

To be releued whan me list assente.

The erthe is clad in motles whiht & rede;

Whan Estas entrith with violettis soote, 184
The greuis greene, & in euery meede

The bawme fleteth, which doth to hertis boote.
August passid, ageyn into the roote

Be cours of nature the vertu doth resorte 188

Be reuolucioun to Kynde, I me reporte.

Who sholde thanne debarre me to be double,

Sith doubilnesse longeth to me of riht?

Now fressh with somer, now with wyntir trouble, 192
Now blynd of look, dirk as the cloudi niht;

Now glad of cheer, of herte murie & liht:

Thei ar but foolis ageyn my myht that muse

Or me atwite, thouh I my poweer vse. 196

Seelde or neuer I bide nat in o poynt:

Men must at lepis take me as thei fynde;

And whan | stonde ferthest out of ioynt

To sette folk[es] bakward ferre behynde, 200
Than worldli men with ther eyen blynde

Sore compleyne upon my doubilnesse,

Calle me thanne the froward fals goddesse.

Thus bi your writyng & merueilous langage 204
[ am disclaundrid of mutabilite,

Wheroff be riht I cach gret auauntage,

Sith dubilnesse no sclaundre is to me,

Which is a parcel of my liberte, 208

To be callid, be title off rihtwisnesse,

Off chaungis newe ladi & pryncesse.”

Thus whan Fortune hadde said hir will,
Parcel declared of hir gouernaunce,

Made a stynt & sobirli stood still.

Iohn Bochas sat & herd al hir daliaunce,
Feerful of cheerl[e], pale of contenaunce,

In ordre enpreentid ech thyng that she saide,

Ful demurli thus he dede abraide.

He took onto hym vertu & corage

Vpon a poynt for to abide stable:

“Certis,” quod he, “lik to thi visage,

Al worldli thyngis be double & chaungable;
Yit for my part bi remembraunce notable

I shal parfourme, sothli yif I conne,

This litit book that I haf{ue] begonne.

And lest my labour deie nat nor [a]palle,
Of this book the title for to saue,

Among myn othir litil werkis alle,

With lettres large aboue vpon my graue
This bookis name shal in ston be graue,
How I, Iohn Bochas, in especiall

Of worldli princis writyn haue the fall.

Off which emprise the cause to descryue, —
This was first ground, I wil it nat denye,
Teschewe slouhthe & vices al my lyue,

And specialli the vice of glotenye,

Which is norice vnto lecherie:

This was cheeff cause whi I vndirtook

The compilacioun off this litil book.

Yit bi thi talkyng, as I vndirstonde,
Ech thyng heer of nature is chaungable,
Afftir thi sentence, bothe on se & londe;
Yit koude I rekne thynges that be stable:
As vertuous [lyf] abidyng vnmutable,

Set hool to Godward of herte, will & thouht,

Maugre thi poweer, & ne chaungith nouht.

Thou maist eek callyn [vn]to remembraunce

Thynges maad stable bi grace which is dyuyne, —

Hastow nat herd[e] the perseueraunce

Of hooli martirs, which list nat to declyne
Fro Cristis feith til thei dide fyne?

Thi wheel in hem hadde non interesse,

To make hem varie fro ther stabilnesse.

A man that is enarmed in vertu -
Ageyn thi myht to make resistence,

And set his trust be grace in Crist lesu,
And hath al hool his hertli aduertence
On rihtwisnesse, force & on prudence,
With ther suster callid attemperaunce,

Hath a saufconduit ageyn thi variaunce!

The[i] sette no stoor be thi double wheele,
With supportacioun of other ladies thre;

Ther trust stant nat in mail[e], plate or stel,
But in thes vertues: feith, hope & charite,
Callid vertues theologice,

Which with foure afforn heer specefied,

Thi wheel & the han vttirli defied.

Yiff I with wyngis myhte fleen to heuene,
Ther sholde I see thou hast nothyng to doone
With Iubiter not the planetis seuene,

With Phebus, Mars, Mercurie nor the moone.
But woorldli foolis. erly, late and soone,
Such as be blent & dirkid with leudnesse,

Bi fals oppynyoun calle the a goddesse.

Giftes of grace nor gifftes of nature,

Almessede [de] doon with humylite,

Loue and compassioun, been ferr out of thi cure, —

Semlynesse, strengthe, bounte nor beute

Vertuousli vsid in ther degre, —

Geyn non of these thi poweer may nat strechche;

For who is vertuous lite of the doth rechche.

Off thi condiciouns to sette a-nother preeff,

Which foolis vsen in ther aduersite

For excusacioun, as sumtyme seith a theeff,
Whan he is hangid: ‘it was his destyne’ —
Atwitith Fortune his iniquite,

As thouh she hadde domynacioun

To reule man bi will ageyn resoun.

For which I, Bochas, in parti desolat

To determyne such heuenli hid secrees,
To them that been dyuynes of estat

I remi‘tte such vnkouth pryuites;

And with poetis that been off low degrees
1 eschewe to clymbe to hih aloffte,

List for presumpcioun I shold nat fall[e] softe.

But yif I had hid in my corage
Such mysteries of dyuyn prouidence,

Withoute envie I wolde in pleyn langage

Vttre hem be writyng with humble reuerence, —

Predestynacioun nouther prescience
Nat apperteene, Fortune, vnto the;

And for my part I wil excuse me,

And proceede lik as I vndirtook,

Aftir that I haue told my mateer,

Of Fall of Princis for to write a book.
But yit afforn[e], yif thou woldest heere,
I desire of hool hert & enteer

To haue a copee of princis namys all,

Which fro thi wheel[e] thou hast maad to fall.

Thi secre bosum is ful of stories

Of sondry princis, how thei ther liff haue lad,
Of ther triumphes & ther victories,

Which olde poetis & philisophres sad

In meetre & prose compiled han & rad,

Sunge ther laudis, ther fatis eek reserued

Bi remembrance, as thei haue disserued.

Of which I haue put summe in memorie,

Theron sette my studie & my labour,

So as | coude, to ther encres of golrie,
Thouh of langage I hadde but smal fauour,
Cause Caliope dede me no socour.

For which thou hast duryng al this while

Rebuked me of my rudle] stile.

Men wolde acounte it wer a gret dulnesse,
But yiff langage conveied be bi prudence,
Out declared bi sobre auysynesse,

Vndir support fauoured be diffence

Of Tullius, cheef prince of elloquence, —
Sholde mor proffite, shortli to conclude,

Than my stile, spoke in termys rude.

Yit ofte tyme it hath be felt & seyn,
Vnder huskes growyng on lond arable,
Hath be founde & tried out good greyn;
Vndir rude leuys, shakyng & vnstable,
Pullid fair frut, holsum & delectable.
And semblably, wher rethorik hath failed,

In blunt termys good counseil hath auailed.

Philisophres of the goldene ages
And poetes that fond out fressh ditees,

As kyng Amphioun with his fair langages

And with his harpyng made folk of louh degrees,340

As laborers, tenhabite first cites; —
And so bi musik and philosophie

Gan first of comouns noble policie.

The cheeff of musik is mellodie & accord;
Welle of philosophie sprang out of prudence,
Bi which too menys gan vnite & concord
With politik vertu to haue ther assistence:

Wise men to regne, subiectis do reuerence.

And bi this ground, in stories men may see,

Wer bilt the wallis of Thebes the cite.

Accord in musik causith the mellodie;

Wher is discord, ther is dyuersite,

And wher is pes is prudent policie

In ech kyngdam and euery gret contre.

Striff first inducid bi thi duplicite;

For which thou maist, as clerkis the descryues, 356

Be callid ladi of contekis & of stryues.

First wer founde out hatful dyuysiouns

Be thi contreued fals mutabilites, —

Slauhtre, debat, froward discenciouns 360
In regiouns, prouynces and cites,

Desolacioun off townis & contrees,

Wherqff men hadde first experience

Bi thi chaungable geri violence. 364

Thus bi thoppynyoun of thi wheel most double,

As ferr be nature as it was possible,

" Querthwertli thou brouhtest men in trouble,

Madest ech to other froward & odible 368
Bi thi treynys vnkouth & terrible,
Lik a corsour makth coltis that be wilde

With spore & whippe to be tame & mylde,

Thus bi the tempest off thyn aduersites, 372
To make men mor tame of ther corage.

In [ther] discordes tween kyngdames & cites,
Afftir the sharpe[nesse] of thi cruel rage

Onli bi mene of speche & fair langage, 376
Folk be thi fraude fro grace ferr exilid,

Wer be fair speche to vnite reconcilid.

Peeplis of Grece, of Roome & off Cartage,

Next in Itaille, with many a regeoun, 380
Wer inducid bi swetnesse of langage

To haue togidre ther conuersacioun,

To beelde castellis & many roial toun.

What caused this? — to telle in breeff the foorme,

But eloquence rud peeplis to reffoorme.

Affor tyme thei wer but bestiall,
Till thei to resoun be lawes wer constreyned,

Vndir discrecioun bi statutis naturall 388

Fro wilful lustis be prudence wer restreyned.

Bassent maad oon. & togidre [en]cheynyd
In goldene cheynys of pes and vnite;

Thus gan the beeldyng of eueri gret cite.

But whan thou medlist to haue an interesse,
Thei that wer oon to brynge hem at discord,
To interupte with thi doubilnesse

Cites, regiouns, that wer of oon accord, —
Lik as this book can ber [me] weel record,
Fro the tyme that thou first began

Thi mutabilite hath stroied many a man.

Thou causest men to been obstynat

In ther corages & incorrigible,

Wilful, froward, causeles at debat,

Ech to other constrarious & odible,
Them to refourme almost impossible, —
Til fairle] speche, voidyng dyuisioun,

Pes reconcilid tween many a regeoun.

For ther is non so furious outrage,
Nor no mateer so ferr out of the weie,
But that be mene of gracious language
And faire speche may a man conveie
To al resoun meekli for to obeie, —
Bi an exaumple which I reherse shall

Weel to purpos and is historiall.

The hardi kniht, [the] cruel Achilles,
Whan hatful ire assailed his corage,

Ther was no mene with hym to trete of pes,
To stille the tempest of his doolful rage,
Sauff onli this, which dede his ire asswage
Bi attempraunce tobeien to resoun,

When of an harpe he herde the sueete soun.

Which instrument bi his gret suet[e]nesse
Put al rancour out of his remembraunce,
Wrestid hym ageyn to al gladnesse,

From hym auoidyng al rancour & greuaunce.

Semblabli, faire speche and daliaunce
Set men in reste in rewmys heer & yonder

Bi good langage that wer ferr assonder.”

With these woordes Bochas wex debonaire,
Toward Fortune as he cast his look,
Withdrouh his rancour & gan speke faire
Touchyng his labour which he upon hym took,
Besechyng hir for to forthre his book,

That his name, which was litil knowe,

Be good report myhte be ferther blowe.

That his fame myhte ferther spreede,

Which stood as yit shroudid in dirknesse,

Bi hir fauour his name forth to leede,

His book to foorthre doon his bysynesse

Bi good report to yiue it a brihtnesse,

With laureat stremys shad foorth to peeplis all,

Bi foryetilnesse that it neuer appall.

This was the bille which that Iohn Bochas
Made vnto Fortune with ful humble stile.
Whan Fortune hadde conceyuyd al his caas,
Sobirli stood and gan [to] stynte a while,
And glad of cheer[e] aftir she gan smyle
On myn auctour, & with a fressh visage

In sentence spak to hym this language:

[Hic loquitur Fortuna.]

“Soothli,” quod she, “I see thi besynesse,
Of mortal men, how corious that thei bee,
How thei studie bi gret auisynesse
Off my secretes for to been preue,

To knowe the conceitis hid withynne me

And my counsailles, ye men doon al your peyne,

Al-be nat lihtly ye may therto atteyne.

In this mateer your witt doth neuer feynte,
Ymagynyng liknessis in your mynde,

Lik your conceitis ye forge me & peynte,

Sumtyme a woman with wenges set behynde,
And portreye me with eien that be blynde.
Cause off al this, breeffli to expresse.

[s your owne coueitous blyndnesse!

Your appetitis most straunge & most dyuers,
And euir ful of chaung & doubilnesse,
Froward also, malicious & peruers,

Be hasti clymbyng to worshepis & richesse,

Alway void of trouthe & stabilnesse.

Most presumptuous, serche out in al degrees,

Falsli tatteyne to worldli dignites.

Bochas, Bochas, I parceyue eueri thyng
And knowe ful weel the grete difference
Hid in thi-silff of woordes & thynkyng,
Atween hem bothe the disconvenience.
Hastow nat write many gret sentence
In thi book to sclaundre with my name,

Off hool entent my maneres to diffame?

Thou callest me stepmooder most vnkynde,
And sumtyme a fals enchaunteresse,

A mermaide with a tail behynde,

Off scorn sumwhile me namyng a goddesse,
Sumtyme a wich, sumtyme a sorceresse,
Fyndere off moordre & of deceitis alle;

Thus of malis mortel men me calle!

Al this is doon in despiht of mee;

Bi accusacioun in many sondri wise

Ye offte appeche my mutabilite,

Namli whan [ your requestis do despise,
For tacomplisshe your gredi couetise:
Whan ye faille ye leyn on me the wite,

Off your aduersites me falsli tatwite.

And thou of purpos for tesclaundre me
Hast writt vngoodli a contrarious fable,
How I wrastled with Glad Pouerte,

To whos parti thou wer fauourable,

Settest me abak, geyn me thou wer vengable, —

Now of newe requerist my fauour

The for to helpe & foorthre thi labour!

As-scauns I am off maneres most chaungable,
Off condiciouns verray femynyne;

Now heer, now ther, as the wynd vnstable,
Be thi descripcioun and be thi doctryne,

To eueri chaunge] reedi to enclyne,

As women be & maidnes tendre of age,

Which of nature be dyuers of corage.

But for to forthre in parti thyn entent,
That of thi book the processe may proceede,
Be my fauour to the accomplishment

I am weelwillid to helpe the in thi neede.
Lik thi desir the bettir thou shalt speede,
Whan I am toward with a benigne face

To speede thy iourne bi support of my grace,

That thi name and also thi surname,

With poetis & notable old auctours,

May be registrid in the Hous off Fame

Bi supportacioun of my sodeyn fauours,

Bi assistence also of my socours

Thi werk texpleite the laurer for to wynne,

At Saturninus 1 will that thou begynne.

